
422 Johanna Petersmann,

fulsit nobis et abstracto a tenebris ad veram lucem et agnitionem
veritatis me pervenisse gratulamini. Nam dum valida squaloris lepra
totam mei corporis invasisset carnem, et multorum medicorum con-
venientium cura adhiberetur, nec unius quidem promerui salutem; ad
haec advenerunt sacerdotes Capitolii, dicentes mihi debere fieri fontem
in Capitolio et compleri hunc innocentium sanguine et
calente in eo loto me posse mundari. Et secundum eorum dicta
aggregatis plurimis innocentibus infantibus, dum vellent sacrilegi paga-
norum sacerdotes eos mactari et ex eorum sanguine fontem repleri,
cernens serenitas nostra lacrimas matrum eorum, ilico exhorrui facinus,
misertusque eis proprios illis restitul praecepimus filios suos, datisque
vehiculis et donis concessis gaudentes ad propria relaxavimus.

